
SESI TEMU BUAL

Menggamit Memori, Bersama MengenaliMenggamit Memori, Bersama Mengenali
Ditemu bual oleh : Nabeela Shakina binti Abdul Razak

Assalamualaikum dan salam sejahtera YBhg. 
Dato’, ribuan terima kasih diucapkan atas 

kesudian YBhg. Dato’ Norazmi bin Mohd Narawi 
untuk meluangkan masa ditemu bual oleh pihak 
Sidang Redaksi ILKAP E-Newsletter (Insight) Bil. 
1/2024 (“Insight”). 

Untuk makluman YBhg. Dato’, Insight merupakan 
salah satu penerbitan ILKAP dan diterbitkan 
secara dua kali setahun (biannually). Sesi temu 
bual bersama tokoh perkhidmatan awam adalah 
segmen khas Insight selain melaporkan aktiviti-
aktiviti yang dilaksanakan di ILKAP dalam tahun 
tersebut. 

Sidang Redaksi Insight amat berbesar hati 
dapat menemu bual YBhg. Dato’ untuk siri kali 
ini dan berkongsi dengan para pembaca Insight 
sedikit sebanyak tentang YBhg. Dato’. Dengan ini, 
izinkan saya memulakan sesi temu bual ini.

Pertama sekali, sudikah YBhg. Dato’ berkongsi 
mengenai latar belakang, keluarga dan sejarah 
pendidikan YBhg. Dato’ dengan para pembaca 
Insight?

 Saya berasal daripada Negeri Sembilan, 
Kampung Bayai,  Mukim Sertih, Daerah Jempol. 
Saya lahir pada  8 Sept 1970 tetapi membesar 
dan bersekolah di Port Dickson di SMK Agama 
Syeikh Haji Mat Said. Menyambung pelajaran di 
Universiti Islam Antarabangsa (“UIAM”) dalam 
bidang undang-undang dan menerima Ijazah 
Sarjana Muda Undang-Undang saya pada tahun 
1994. 

Bersama dengan

PRESIDEN JUDICIAL AND LEGAL 
SERVICE OFFICERS’ ASSOCIATION 

(JALSOA)

YBhg. Dato’ Norazmi YBhg. Dato’ Norazmi 
bin Mohd  Narawibin Mohd  Narawi

Sebelum menyertai perkhidmatan awam pada 
15 Mac 1995, saya pernah bertugas sebagai legal 
executive di Bank Bumiputera Sdn. Bhd. selama 
tujuh (7) bulan. Tahun hadapan genaplah 30 
tahun saya berkhidmat sebagai pegawai undang-
undang dan penjawat awam.

Isteri saya seorang suri rumah dan saya 
mempunyai 7 orang cahaya mata yang terdiri 
daripada 3 orang anak lelaki dan 4 orang anak 
perempuan. Anak yang sulung sudah mencapai 
usia 26 tahun. 

Bukan selalu mendapat peluang untuk menemu 
ramah pegawai atasan seperti YBhg. Dato’ 
mahupun peluang berkerja bersama YBhg. 
Dato’. Saya percaya ramai pembaca Insight 
ingin mengenali YBhg. Dato’ dengan lebih lanjut. 
Oleh itu, jika tidak keberatan, boleh YBhg. Dato’ 
kongsikan apakah yang ramai orang tidak tahu 
tentang YBhg. Dato’, seperti fakta menarik atau 
hobi atau passion yang diminati oleh YBhg. Dato’? 

   Untuk hobi atau passion yang diminati ini, 
saya berpendapat ianya lebih kepada bagaimana 
kita hendak mewujudkan healing time sebagai 
seorang penjawat awam. Saya ada banyak hobi 
namun yang paling utama adalah bermain alat 
musik dan menjala ikan. Bermain musik dapat 

membolehkan seseorang itu untuk fokus kepada 
satu aktiviti seni dan seterusnya merehatkan 
minda selepas penat bekerja. Manakala, aktiviti 
menjala ikan itu adalah suatu aktiviti fizikal 
yang dapat menyihatkan badan disamping 
dapat bermesra dengan alam. Selain itu, apabila 
menjala, we got to challenge yourself on how do 
you make the calculation without any formula 
sebagai latihan minda. That’s the art, bukanlah 
semata-mata mengenai hasil tangkapan but more 
on using your instinct sebagai latihan minda.

Aplikasikan dalam kerja kita, nampak kreativiti 
dalam kerja kita dan ketajaman fikiran dan dapat 
melatih diri. 

Saya ingin berkongsi pengalaman saya semasa 
bertugas di Jabatan Perkhidmatan Awam, Tan Sri 
Mohammad Zabidi Zainal, mantan Ketua Pengarah 
Perkhidmatan Awam, pernah mencipta sesuatu 
yang dipanggil “Keseronokan Bekerja”. Menurut 
beliau, sebagai penjawat awam, kita ada bebanan 
kerja yang besar dan ianya akan mempengaruhi 
hidup kita secara keseluruhannya.

Oleh itu, kita perlu ubah tugasan-tugasan 
yang mencabar dan rumit ini menjadi sesuatu 
yang menggembirakan dan menyeronokkan. 
Sepertimana juga tugasan-tugasan dalam JALSOA 
seperti melaksanakan Mesyuarat Agung Tahunan, 
Makan Malam dan tugasan yang melibatkan 
kerjasama seperti Jamuan Raya JALSOA bersama 
ILKAP. Semua tugasan-tugasan ini bukan mudah, 

namun kita cuba lihat apa yang kita ada dan kita 
cuba bekerja bersama supaya tugasan itu menjadi 
suatu perkara yang seronok apabila dijalankan. 
Walaupun semua tugasan tersebut berbentuk 
heavy duty, kita masih mampu melaksanakan 
kerja dan tugasan dalam keadaan kita enjoy 
ourselves.

Mempunyai hobi dapat membantu kita untuk 
memperbaiki indeks kesihatan kita, bila minda kita 
dalam keadaan tertekan ianya akan mengganggu 
perjalanan darah, jantung dan sebagainya. Oleh 
itu, hobi yang kita buat itu perlu ada pulangan 
semula kepada kerja kita dan membantu kita 
melaksanakan kerja kita dengan lebih baik.

TAHUN JAWATAN TEMPAT BERTUGAS

2000 Majistret Mahkamah Majistret Langkawi, Kedah

2001 Penolong Kanan Pendaftar Mahkamah Tinggi Muar, Johor

2001 Majistret Majistret Mahkamah Teluk Datuk

2003 Penolong Kanan Pendaftar Mahkamah Tinggi Kuantan, Pahang

2003 Pengarah Bahagian Pendakwaan Jabatan Insolvensi Malaysia

2004 Penolong Penasihat Undang-Undang 
Negeri Perak Pejabat Penasihat Undang-Undang Negeri Perak, Ipoh

2007 Peguam Kanan Persekutuan Unit Perlembagaan dan Pelbagai, Bahagian Penasihat, 
Jabatan Peguam Negara

2009 Penasihat Undang-Undang Kementerian Sumber Manusia, Putrajaya

2013 Penasihat Undang-Undang Jabatan Perkhidmatan Awam, Putrajaya

2018 Penasihat Undang-Undang Pejabat Penasihat Undang-Undang Negeri Pulau Pinang

MAC 2023 Pegawai Kanan Undang-Undang Bahagian Penasihat, Ibu Pejabat Jabatan Peguam Negara

Sejarah KerjayaSejarah Kerjaya
YBHG. DATO’ NORAZMI BIN MOHD NARAWI

Bolehkah YBhg. Dato’ kongsikan moto dan nilai yang 
YBhg. Dato’ amalkan dan menjadi pegangan YBhg. 
Dato’ dalam kehidupan atau semasa menjalankan 
tugas-tugas yang diamanahkan kepada YBhg. Dato’?

  Budaya kerja yang saya pegang adalah apa yang 
kita buat itu adalah untuk memberi manfaat kepada 
orang lain. Ia menjadikan kita tidak berkira dengan 
sesiapa dan berpuas hati dengan hasil kerja kita 
walaupun sukar untuk dilaksanakan. Saya rujuk 
kepada Surah Al-Ihsan, kita hendaklah buat sesuatu 
bukan untuk diterima kasih dan bukan untuk balasan 
namun hanya untuk keredhaan Allah. Dengan itu, 
kita akan dipermudahkan urusan dalam hidup. 
Nasihat saya, bagaimana sesuatu perkara yang susah 
menjadi mudah, adalah apabila niat kita hanya untuk 
memanfaatkan orang lain.

Saya juga ingin merujuk kepada satu Hadis Nabi yang 
melarang kita melepaskan kemarahan. Maksudnya 
dalam apa-apa situasi yang mengugat perasaan kita, 
kita perlu bersikap professional dan menahan diri 
daripada melepaskan marah. Walaupun mungkin 
bukan kita yang salah atau merupakan kesilapan 
orang lain, jika kita melepaskan kemarahan, kita 
akan dipandang rendah dan buruk. Control your 
anger when you are provoked.

Boleh YBhg. Dato’ kongsikan sepanjang menjadi 
Presiden dan Ahli Jawatankuasa Tertinggi bagi 
JALSOA, apakah tugasan-tugasan atau peristiwa yang 
paling tidak dapat YBhg. Dato’ lupakan? Sudi YBhg. 
Dato’ berkongsi dengan pembaca Insight, tugasan/
peristiwa yang paling mencabar dan pencapaian 
paling manis yang sentiasa diingati (memorable) oleh 
YBhg. Dato’.

  Kebanyakan orang akan ambil perkara yang 
menggembirakan sebagai pengalaman manis. Namun 
bagi saya, segala kenangan pahit ada manisnya. 
Pengalaman bekerja di bawah Tan Sri Abdul Ghani 
bin Patail, mantan Peguam Negara merupakan 
antara pengalaman yang berharga. Pada masa itu, 
terdapat teguran daripada beliau berkenaan dengan 
isu penguasaan bahasa Inggeris tetapi saya ambil 
secara positif kerana teguran itu bukan kerana tidak 
suka namun beliau mahukan saya mencapai tahap 
kecekapan dan kualiti yang boleh dibanggakan 
sebagai seorang pegawai kerajaan.

Kerana itu kita dapat mengenalpasti kekurangan 
kita dan dapat melaksanakan tugas sebagai pegawai 
Jabatan Peguam Negara dengan lebih cemerlang.

Pemerhatian saya, pihak JALSOA semakin aktif 
mengadakan program-program dan banyak 
pembaharuan menarik dapat dilihat di sosial 
media JALSOA, antaranya “Judicial Quote of The 
Day” yang sangat inovatif dan berinfomatif. Boleh 
YBhg. Dato’ kongsikan dengan pembaca Insight, 
apakah misi dan hasrat yang YBhg. Dato’ ingin 
ketengahkan sebagai Presiden JALSOA pada kali 
ini?

 Berkenaan dengan program “Judicial Quote of 
The Day” tersebut, terdapat tiga sebab kenapa 
saya memulakan usaha ini.

Yang pertama adalah kerana salah satu perkara 
yang dipersoalkan oleh ahli JALSOA yang di 
luar Putrajaya, apakah faedah kami menyertai 
JALSOA? 

Usaha “Judicial Quote of The Day” ini sedikit 
sebanyak adalah satu bentuk “getting up” 

untuk membantu ahli-ahli JALSOA untuk 
bersedia dengan pengendalian kes mereka serta 
melahirkan ilmu pengetahuan baharu kepada 
mereka. Saya sendiri terlibat dalam proses 
mendapatkan dan memilih judicial quotes atau 
statement ini dengan hasil penyelidikan yang saya 
laksanakan. Saya percaya berbaloi untuk menjadi 
ahli JALSOA dengan yuran minimum sebanyak 
RM20.00 dan  mendapat akses kepada “Judicial 
Quote of The Day” sebagai nilai tambah dalam 
melaksanakan tugasan dalam bidang undang-
undang.

Dan yang kedua, terdapat keperluan untuk 
mewujudkan “Judicial Quote of The Day”  bagi 
membantu para pegawai kehakiman dan 
perundangan  berkenaan dengan penentuan 
ratio decidendi atau obiter dictum dan pemilihan 
legal precedent yang tepat.

Saya pernah menyertai satu persidangan pegawai 
kehakiman dan perundangan, dan semasa di 
persidangan tersebut saya mengajukan satu 
soalan iaitu bagaimana kita hendak membezakan 
suatu judicial statement itu adalah ratio decidendi 
atau obiter dictum. Kadangkala dalam pelbagai 
penghakiman dan keputusan yang dibuat oleh 
mahkamah ini, kita tak dapat mengenalpasti  atau 
extract perkara yang significant dan merupakan 
ratio decidendi kepada kes tersebut. Tambahan 
pula, terdapat juga pandangan yang berbentuk 
obiter dictum namun ianya terlalu penting dan 

Sumber: https://www.facebook.com/Jalsoa

memberi nilai ilmu kepada kita 
pengamal undang-undang. 

Sebagai contoh, pada pagi ini Tuan Awang 
Armadajaya bin Awang Mahmud berkongsi 
tentang kes undang-undang berkenaan dengan 
leave bagi withdrawal of bankruptcy notice. 
Namun demikian, yang menarik perhatian saya 
adalah pemerhatian YA Tan Sri Datuk Nallini 
Pathmathan yang menyatakan bahawa “we 
note that the point of law in authority raised 
in this morning were neither in the written 
submissions and no notice of the same accorded 
to the court for the same matter.” Ini adalah 
suatu teguran daripada Mahkamah tentang  
pengendalian perbicaraan, nothing to do with 
the case, tetapi lebih kepada etika. 

YA Tan Sri Datuk Nallini Pathmathan 
selanjutnya menyatakan bahawa “This is not a 
good practice. Fairplay and substantive justice 
requires the notice of a new argument taken in 
the hearing and the filing of the new authorities 
be given to the court and the opposing counsel 
and highlighted to both.” Oleh demikian, 
kadangkala sesuatu judicial statement itu tak 
semestinya berkaitan dengan kes yang sedang 
dibicarakan namun masih boleh diaplikasi bagi 
situasi lain.

Ini juga pernah berlaku semasa saya 
menjalankan kes di Mahkamah Rayuan di 
mana saya perlu meyakinkan panel-panel 
barisan hakim bahasa satu kes precedent dari 

Mahkamah Persekutuan adalah tidak relevan 
untuk diaplikasikan dalam kes Mahkamah 
Rayuan tersebut. Maka, pengetahuan berkenaan 
dengan sama ada sesuatu judicial ruling itu 
adalah ratio yang perlu diikuti perlu ada pada 
pegawai kehakiman dan perundangan. Kita 
boleh semak terma-terma seperti overruled, 
distinguished, followed namun pemakaian dan 
pemahaman itu penting.

Sebab ketiga adalah, saya berharap dengan 
adanya “Judicial Quote of The Day” ini, perkara 
tersebut akan crossed into your mind dan 
capture kerana kita tak tahu mungkin di mana 
akan datang, perkara ini menjadi relevan 
kepada kita. Oleh itu, perkara sebegini adalah 
penting kepada litigators, “Judicial Quote of 
The Day” sangat bagus untuk diperhatikan dan 
diingati.  Kita berkongsi principle of law sama 
ada pemakaian dalam kes atau pemakaian 
berdasarkan apa-apa andaian yang mungkin 
berlaku.

Oleh itu, pada pandangan saya pelaksanaan 
“Judicial Quote of The Day” adalah relevan 
dan penting untuk diteruskan. Selain itu, saya 
berpandangan bahawa usaha “Judicial Quote of 
The Day” dapat juga menggalakkan para hakim 
dan pegawai kehakiman dan perundangan 
untuk lebih proaktif dan menyemak keesahan 
dan sentiasa peka dengan perkembangan 
undang-undang semasa. Kita dapat menerapkan 
bukan sahaja budaya membaca, tetapi budaya 
menyelidik dalam diri pegawai kehakiman dan 
perundangan. 

Saya memegang kata-kata YA Datuk Roslan bin 
Mat Noor, “You must update your law which you are 
bound to follow”.

Dalam pada masa yang sama, saya percaya dengan 
penerbitan “Judicial Quote of The Day” ini, dapat 
menggalakkan para hakim untuk mengetengahkan 
falsafah-falsafah dalam penulisan mereka seperti 
nilai-nilai Jurisprudence yang baru dan menarik. 

Antara perkara lain yang ditekankan oleh pihak 
JALSOA adalah untuk mewujudkan budaya 
keprihatinan terhadap kebajikan ahli-ahli JALSOA.

Bagi pegawai yang ada masalah kesihatan, pihak 
JALSOA akan cuba bantu dari segi kos perubatan. 
Bagi pegawai yang meninggal atau ahli keluarga 
yang meninggal, kita akan cuba bantu keluarga 
beliau dari segi bantuan kewangan. Selain itu, 
kita diajar untuk show our presence kerana 
kebanyakan pegawai-pegawai rasa seolah-olah 
tidak dipedulikan. 

Dengan menjadi ahli JALSOA, nasib pegawai-
pegawai akan dibela apabila ditimpa musibah. 
Kadangkala kita perlu lebih fokus kepada nasib 
orang yang ditinggalkan daripada faedah yang kita 
akan terima.

Boleh YBhg. Dato’ kongsikan sekiranya YBhg. Dato’ 
tidak menjadi pegawai undang-undang, what would 
you be? 

  Semasa saya masih di sekolah rendah saya 
pernah disoal berkenaan dengan cita-cita dan saya 
tulis sebagai polis, tentera, Ketua Hakim Negara. 
Kemudian, di sekolah menengah pula, saya tidak 
memikirkan berkenaan dengan bidang undang-
undang kerana sewaktu itu fokus saya adalah untuk 
menamatkan pengajian di Tingkatan Enam. Hasrat 
awal saya adalah untuk menyambung pendidikan 
di sekolah pondok dan selanjutnya melanjutkan 
pengajian di Mesir.

Seterusnya semasa saya sedang membuat 
keputusan tentang pengajian lanjut di peringkat 
universiti, saya mengikut pilihan rakan saya yang 
memilih bidang undang-undang. Selepas tamat 
belajar, di peringkat matrikulasi, saya ambil major 
Syariah dan menyimpan cita-cita untuk menjadi 
Tok Kadi. Oleh itu, sekiranya saya tidak menjadi 
pegawai undang-undang, kemungkinan besar saya 
akan menjadi seorang Ustaz atau Tok Kadi.

Saya bersyukur, walaupun saya kurang pendedahan 
dan pengetahuan berkenaan dengan dunia luar 
sejak dari sekolah rendah namun perancangan 
Allah itu teratur untuk saya. 

Akhir sekali, sudikah YBhg. Dato’ memberikan sedikit 
pandangan atau cadangan kepada warga ILKAP 
berhubung penambahbaikan yang boleh dibuat 
untuk meningkatkan mutu penyediaan latihan 
kepada pelanggan ILKAP yang kebanyakannya 
adalah pegawai Skim Perkhidmatan Perundangan 
dan Kehakiman?

  Saya sendiri pernah bercita-cita untuk bertugas 
di ILKAP kerana saya sangat menghargai dengan 
pembudayaan ilmu melalui program-program yang 
telah disusun atur oleh ILKAP yang membentuk 
keperibadian dan kerjaya pegawai undang-undang 
dan mana-mana agensi yang terlibat dengan fungsi-
fungsi perundangan dan penguatkuasaan. Antara 
pembudayaan ilmu yang mahal di ILKAP dan kita 
harap diteruskan iaitu yang berkaitan dengan 
penggubalan, penterjemahan dasar ke dalam 
perundangan, dan perundingan kontrak khasnya 
yang berkenaan dengan projek-projek penswastaan. 

Selain itu, pembudayaan ilmu melalui sistem 
perpustakaan yang efektif juga penting. Cadangan 
saya supaya perpustakaan ILKAP mempunyai 

perhubungan dan rangkaian dengan perpustakaan-
perpustakaan lain di seluruh Malaysia dan 
seluruh dunia. Sebab kekuatan ILKAP terletak di 
fungsi perpustakaan itu sendiri. Sebagai pegawai 
kehakiman dan perundangan, ILKAP adalah tempat 
saya menimba ilmu daripada kursus-kursus seperti 
kursus penggubalan dan perundingan kontrak 
(contract negotiation).

ILKAP juga perlu membangunkan program-
program berdasarkan topik-topik yang sesuai 
dengan keadaan sekarang dan relevan seperti 
undang-undang buli siber. Bagaimana ILKAP 
boleh memainkan peranan sebagai pusat untuk 
membincangkan isu-isu semasa seperti buli siber 
dan scam.

Terima kasih atas cadangan-cadangan YBhg. Dato’ 
yang sememangnya bernas dan kreatif tersebut, 
pihak Insight akan memanjangkan cadangan-
cadangan tersebut kepada pihak atas ILKAP. Dengan 
ini tamatlah sesi temu bual kita. Bagi pihak sidang 
redaksi Insight ILKAP Bil. 1/2024 dan bagi pihak 
ILKAP secara keseluruhannya, saya mengucapkan 
jutaan terima kasih atas kesudian YBhg. Dato’ 
menerima jemputan kami untuk ditemu bual.

 Aktiviti - Aktiviti ILKAP
JANUARI 2024

MAJLIS AMANAT KETUA PENGARAH ILKAP BIL.1/ 2024

24 Januari 2024

CERAMAH INTEGRITI DAN KEBERKATAN REZEKI
Disampaikan oleh : Encik Ahmad Shahrom bin Zamri Penolong 

Pengarah Kanan, Bahagian Dasar Kemajuan Islam JAKIM
24 Januari 2024

 Aktiviti - Aktiviti ILKAP
FEBRUARI 2024



17

KURSUS PENGURUSAN REKOD DAN PELUPUSAN DOKUMEN
5-6 Februari 2024



18



19

PROGRAM CERAMAH ISRAK DAN MIKRAJ 1445H/ 2024
Disampaikan oleh : Ustz Ibrahim Adham bin Mohd Rokhibi

Pegawai Hal Ehwal Islam, Pejabat Mufti Persekutuan
7 Februari 2024



20



21

KURSUS ASAS KESELAMATAN KEBAKARAN 
AKADEMI BOMBA DAN PENYELAMAT MALAYSIA, 
WILAYAH TIMUR WAKAF TAPAI, MARANG, TERENGANU

 19-22 Februari 2024

KURSUS PENGURUSAN SUMBER MANUSIA (KEMUDAHAN CUTI)  

26-27 Februari 2024



24

 Aktiviti - Aktiviti ILKAP
MAC 2024



26

SEMINAR KESIHATAN DAN HEALTH SCREENING  ILKAP
5 Mac 2024

28

CERAMAH IHYA RAMADHAN DAN NISFU SYAABAN

7 Mac 2024



29

SUMBANGAN “BACK TO SCHOOL  2024” ANJURAN KELAB 
SUKAN DAN KEBAJIKAN ILKAP

7 Mac 2024

PROGRAM ROAD TO RAMADAN 
 ANJURAN KELAB SUKAN DAN KEBAJIKAN ILKAP 

8 Mac 2024

33

BANTUAN INFAQ RAMADHAN & BANTUAN AIDILFITRI 
SERTA BANTUAN PENDIDIKAN PERSEKOLAHAN SESI 2024

25 Mac 2024

35

PROGRAM CERAMAH NUZUL AL-QURAN 1445H/ 2024M
Disampaikan oleh : Lt.Kol.Mohd Sukri bin Haji Yahya

Pegawai Agama Universiti Pertahanan Nasional Malaysia

27 Mac 2024

 Aktiviti - Aktiviti ILKAP
APRIL 2024



37

MAJLIS BACAAN YAASIN DAN DOA SELAMAT

5 April 2024



38

MAJLIS SANTUNAN MESRA AIDILFITRI
YB DATO’ SRI AZALINA OTHMAN SAID

MENTERI DI JABATAN PERDANA MENTERI

24 April 2024

MAJLIS SAMBUTAN RAYA 2024
INSTITUT LATIHAN KEHAKIMAN DAN PERUNDANGAN

“KLASIKNYA RAYA”
24 April 2024

44

JALSOA BERAYA

26 April 2024

 Aktiviti - Aktiviti ILKAP
MEI 2024



49

 LAWATAN KEMENTERIAN KERAJAAN TEMPATAN DAN PERUMAHAN 
NEGERI SABAH KE ILKAP

8 Mei 2024



50

MAJLIS RUMAH TERBUKA MADANI AIDILFITRI
JABATAN PERDANA MENTERI

8 Mei 2024

52

PROGRAM BICARA INOVASI 
“HOW TO BE AN INNOVATIVE PERSON : BE IT IN THE OFFICE, 

AT HOME OR ANYWHERE”
Disampaikan oleh : Puan Anja Julia Abu Bakar

15 Mei 2024

PROGRAM TRANSFORMASI MINDA

10-15 Mei 2024

MAJLIS MAKAN MALAM 
PROGRAM TRANSFORMASI MINDA 2024

13 Mei 2024

59

SESI SHARING MOMENTS 
BERSAMA YBHG. DATUK PEGUAM CARA NEGARA

15 Mei 2024

 Aktiviti - Aktiviti ILKAP
JUN 2024



62

KURSUS PENGURUSAN SUMBER MANUSIA
PENGURUSAN GANGGUAN SEKSUAL DI TEMPAT KERJA

10 Jun 2024



63

FORUM KESEDARAN KEGANASAN RUMAH TANGGA SIRI II 
“AKU INGIN BAHAGIA” ANJURAN PUSPANITA CAWANGAN 

JABATAN PERDANA MENTERI 
JABATAN KEHAKIMAN SYARIAH MALAYSIA

10 Jun 2024

CERAMAH SAMBUTAN AIDILADHA 1444H ILKAP
23 Jun 2024

MESYUARAT JAWATANKUASA AKAUN AMANAH ILKAP 
BIL. 1 TAHUN 2024

25 Jun 2024

Sidang Redaksi Sidang Redaksi 
ILKAP E-Newsletter (Insight) Bil. 1/2024

(Januari - Jun 2024)

NAMA
UNIT/SEKSYEN PROGRAM/

BAHAGIAN
TANGGUNGJAWAB

Muhamad Yasser
bin Mohd Nasri

Ketua Unit
Unit Penyelidikan dan Inovasi (Unit 

P&I)

Ketua Sidang Redaksi

Editor/ Penyunting

Nabeela Shakina binti Abdul 
Razak

Pegawai Undang-Undang Unit P&I

Pemantauan Keseluruhan Projek

 Penyediaan Draf  

Penyelarasan maklumat
dan gambar aktiviti ILKAP

Januari - Jun 2024

Editor/ Penyunting Akhir

Adis Yazliney binti Yazik
Nadia binti Fauzi

Unit P&I Sesi Temu Bual

Pengarah-Pengarah Program

Program Kehakiman

Program Perundangan

Program Litigasi

Program Pembangunan Kerjaya dan 
Pentadbiran

Penyediaan Laporan 
Aktiviti Separuh Tahun

Januari - Jun 202

Nor Hafizah binti Muda
Pustakawan

Bahagian Maklumat
Pemantau urusan grafik

Normansyurah binti Md Nor
Pereka Grafik

Unit Koleksi Bercetak
Bahagian Maklumat

Urusan Grafik Keseluruhan

Mohd Raihemi bin Sulaiman

Wan Mohd Fadhil Wan Berahim

Pejabat Ketua Pengarah

Bahagian Maklumat
Jurugambar 

Januari - Jun 2024

